RIJEC PRIJE

U tekstu ,,Andri¢ i Sarajevo®, Radovan Vuckovi¢, jedan od najvecih po-
znavalaca Andric¢evog djela i dugogodi$nji Sarajlija, poziva — nenametljivo,
kako je njegovoj prirodi i bilo svojstveno - da se sistematski poc¢ne pisati o
mjestu Sarajeva u Andric¢evoj misli: ,,Retko da je u delu nekog pisca jedan
grad tako svestrano osvetljen i dat iz tako razli¢itih uglova kao Sarajevo u An-
dricevom. Mogla bi se saciniti obimna studija koja bi rekonstruisala Andri-
¢evu istorijsku sliku Sarajeva, njegov prirodni i geografski polozaj, specifi¢ni
mentalitet ljudi, sa njihovim osobenim smislom za jednu vrstu zajedljivog hu-
mora, arhitekturu i urbane konstelacije.”

Ako bi nekome i palo na pamet da je knjiga koja se upravo predaje ¢ita-
ocu u ruke kakva ,,obimna studija“, odmah bismo ga morali razocarati. Kao
prvo, stranice koje slijede ne predstavljaju studiju, narocito ne u strogom, na-
u¢nom smislu te rije¢i. Pred nama je leksikon - svojevrsna zbirka li¢nosti,
dogadaja, anegdota i lokaliteta iz razlicitih razdoblja - stvarnih ili knjizevnoj
tikciji upodobljenih, kroz koje se Zivo i neposredno, bez slozenih analiza i
uplitanja razlicitih teorija, sagledavaju veze naseg nobelovca i Sarajeva.

S druge strane, u odnosu na $irinu onoga sto bi se o sponama Andrica,
njegovog djela i grada na Miljacki moglo re¢i, ova knjiga nije obimna u mjeri
u kojoj ju je zadata tema mogla uciniti. O Sarajevu i njegovom najpoznati-
jem piscu, koji je jo§ 1914, u antologiji Hrvatska mlada lirika, nazvan ,naj-
¢udesnijim Sarajlijom®, moglo bi se pisati daleko iscrpnije, i na vise nacina.
Andriceve sarajevske godine, narocite one gimnazijske, mladobosanske, is-
crpno su predocene u relevantnim Zivotopisima naseg nobelovca, katkad,
kao $to je slu¢aj sa Andri¢evom stvaralackom biografijom Zanete Duki¢ Pe-
ridi¢, prozete i analizom uticaja piSc¢eva Zivota u ovom gradu na konkretna
djela njegovog opusa. Osim toga, kada imamo u vidu veliki broj Andri¢evih
prica koje su smjestene u prostor Sarajeva, kao i njegove sarajevske romane
— Omerpasu Latasa i Gospodicu, primjecuje se i odreden broj nau¢nih rado-
va koji iz razlic¢itih uglova analiziraju Sarajevo u svijetu price naseg pisca.
I tu su se, donekle i o¢ekivano, tom tematikom ponajvise bavili oni istrazi-
vaci koji su svojim zivotom i nau¢nim radom (bili) vezani i za Andri¢a i za
Sarajevo.



No, nista od toga nije nas opredijelilo da napisemo ,o0zbiljnu nau¢nu
studiju®. Dapace, jo$ pri samom radanju ideje o knjizi o Andri¢u i Saraje-
vu, pred sobom smo vidjeli nesto sasvim drugo - djelo prijemcivog sadrza-
ja, bogato fotografskom gradom i prihvatljivo $irokom spektru postovalaca
Andricevih djela i ljubitelja Sarajeva kao zanimljivog, slozenog i umnogo-
me kontroverznog i kontradiktornog toposa na razmedi vjera i civilizacija.
Rije¢ju, cilj nam je bio da na osoben, obimom umjeren, svima dostupan
i nau¢no nepretenciozan nacin saberemo i pred ¢itaoca iznesemo trgove,
skverove, ulice, pjace i pijace na kojima se susrecu i ukrstaju, za nas licno
vazni i neprestano inspirativni, putevi jednog stvaraoca i jednog grada — Ive
Andrica i Sarajeva.

Nikada ne treba zaboraviti da je, premda roden u Travniku, Andri¢ sta-
rinom Sarajlija. Nekoliko generacija ranije, Andrici su se, dosavsi iz jednog
okolnog sela, naselili u sarajevskom naselju Latinluk, u kojem su proveli i
sre¢nije dane materijalne stabilnosti, i teske godine dotrajavanja, razapeti iz-
medu ekonomske propasti i u porodici sveprisutne tuberkuloze. Ve¢ u vrijeme
Andri¢evog rodenja, kuca u Latinluku bila je prodata, tako da nam do danas
ostaje nepoznato gdje je u Sarajevu mali Ivo Zivio u prvim godinama svog zi-
vota. Rije¢ je o manje poznatom i zasigurno neprijatnom razdoblju u kojem
otac Antun napusta suprugu Katarinu i sina Ivana, pa ostavljena i nezbrinuta
majka, ubrzo i udovica, sina povjerava muzevljevoj sestri, u Visegrad.

Godine 1903. Andri¢ ponovo stupa na pozornicu grada svojih predaka,
gdje pohada gimnaziju i u kojem ostaje sve do 1912. godine, kada ¢e se zaputiti
na studije u Zagreb, pa dalje u Be¢ i Krakov. O Andri¢evim $kolskim danima,
politi¢koj i drustvenoj djelatnosti medu mladobosancima, saradnji sa kultur-
nim drustvima, Zedi za knjigom, prvim spisateljskim i prevodilackim ostva-
renjima i raznim drugim pojedinostima iztog perioda njegovog Zivota, pisano
je do sada dosta iscrpno .

Premda ¢e izmedu dva rata, kao kraljevski diplomata, biti ¢esto odsutan
iz zemlje, Andri¢ ¢e se i tada, u vise mahova, obresti u Sarajevu, u kojem Cce,
1925. godine sahraniti i majku. Osim toga, kao ve¢ etablirani knjizevni stva-
ralac, Andri¢ odrzava i veze sa istaknutim piscima, umjetnicima i ¢asopisima
u ovom gradu, prije svega sa meduratnom Grupom sarajevskih knjizevnika.

Po zavrietku Drugog svjetskog rata, aklimatizujuci se na nove drustvene
okolnosti, Andri¢ se ukljucuje u politicki zZivot Bosne i Hercegovine i Saraje-
va, u kojem, kao poslanik u novoosnovanoj republi¢koj Narodnoj skupstini,
radi i zivi prvih nekoliko godina nakon rata. U tom razdoblju nas je pisac ak-
tivan u formiranju kulturnih drustava, pisanju angazovanih knjizevnih i pu-
blicistickih tekstova, te razli¢itim oblicima saradnje na polju kulture u ovom

gradu. Sve vrijeme, gotovo paralelno, kao neko dvojno knjigovodstvo, Andri¢
stvara i klasi¢na djela svog opusa.

Mada ni tokom 50-ih nece zaobilaziti grad svog mladalastva, ¢ini se da
su Nobelova nagrada 1961. godine, te potonje formiranje fonda kojim je An-
dri¢ nov¢ano pomagao razvoj biblioteka u Bosni, u¢inili da na$ pisac od po-
¢etka 60-ih, pa sve do smrti, 1975. godine, ¢esto boravi u Sarajevu. ,,U Saraje-
vu mi je sve poznato i nadohvat ruke. A kad vam se jedna varo$ tako utuvi u
pamet, onda ne mozete dugo bez nje®, reci ¢e jednom prilikom pozni Andri¢
svom redovnom sarajevskom saputniku Ljubi Jandri¢u. Tokom svojih posjeta
gradu na Miljacki, ucestvuje u javnim svec¢anostima, vodi razgovore sa inte-
lektualcima, posjecuje muzeje, $kole, biblioteke, obilazi stare dijelove grada,
mesta svoje mladosti. Rije¢ju, iznova utabava staze svojih mladalackih dana,
utkivajuci ih prethodno, decenijama, i u svijet svojih djela.

Ta dva vida Andri¢evog odnosa sa Sarajevom - onaj koji se tice njegove
biografije i onaj koji sagledavamo kroz njegove sarajevske zapise, eseje, price
i romane, ukrstaju se i prepli¢u na najvol$ebnije nac¢ine. Uzmimo za ovu pri-
liku, kao nagovjestaj sadrzaja nase knjige, tek nekoliko znakovitih i slikovitih
primjera. Na mjestu sarajevskog samostana Svetog Ante na Bistriku, u kojem
je svojevremeno radila Andri¢eva majka i bio pritvoren njegov profesor Tu-
gomir Alaupovi¢, nekada se nalazio Fadil-begov konak, u kojem stoluje An-
dricev Omerpasa Latas, a potom i Vilajetska Stamparija, o kojoj na$ pisac pise
u svojoj doktorskoj disertaciji. U gimnaziju koju je pohadao, Andri¢ smjesta
aktere jedne svoje price (,,Crven cvet), dok se na Ilidzi, ¢estom mjestu odmo-
ra i zabave njegovih junaka (Gospodica, ,,Baron®, ,Sve¢anost®) i se odmara,
uzivajudi u banjskim izvorima, 1946. godine. Sa gradskom Vije¢nicom, u ko-
joj u svoje vrijeme drzi govore bibliotekarima i postaje ¢lan Akademije nau-
ka Bosne i Hercegovine, na$ pisac povezuje junake i dogadaje prica ,,Cilim“ i
»Buna“, dok park Atmejdan, mjesto svojih mladalackih druzenja i prvih spi-
sateljskih pokusaja, uzima za pozornicu vise proznih tekstova koji se roje oko
burne 1878. godine u Sarajevu (,,Poru¢nik Murat®, ,Mara milosnica®, ,,Julski
dan®). Isto tako, nekadasnja porodi¢na kué¢a Andri¢a u Ulici Cumuriji, zajed-
no sa obliznjom Latinskom ¢uprijom, hotelom ,,Central” i zgradom ,,Union”
banke, istovremeno su mjesta i mnogih biografskih crtica i dogadaja iz pisce-
vih sarajevskih pri¢a ,,O starim i mladim Pamukovi¢ima®“, Gospodica, ,Mara
milosnica“ i dr). Isti je slucaj i sa bistrickim zgradama Konaka i nekadasnje
tkaonice ¢ilima, koje su vezane kako za Andricev zivot (tu, u rezidencijalnoj
zgradi Konaka je ugo$c¢avan, dok mu je majka neko¢ radila u pomenutoj tka-
onici), tako i za niz njegovih knjizevnih tekstova (Omerpasa Latas, ,,Mara
milosnica®, ,,Strajk u tkaonici ¢ilima“ i dr). Na Kogevskom groblju pocivace

mnogi likovi Andri¢eve proze (Jakov, drug iz djetinjstva, gazda Obren iz Go-
spodice) i publicistike (Mis Irbi), ali i njegovi drugovi - vidovdanski heroji,
kao i majka Katarina, koju ,,njezin Ivan® upravo ovdje pokopava u decembru
1925. godine. To su tek fragmenti sa mape Andric¢evog Sarajeva, na kojoj se, na
mnostvu tacaka i u najrazlicitijim odnosima, ukrstaju stvarni i fiktivni doga-
daji, realne li¢nosti i knjizevno oblikovani junaci. Dodamo li tome i anegdote,
jezicke fenomene i mentalitetske crte koje Andri¢ pazljivo osluskuje, primje-
¢uje i priljezno biljezi, spektar Andric¢evih sarajevskih tema i interesovanja
postaje jos obimniji, to jest bogatiji.

Takode, ni veze naseg pisca sa znacajnim licnostima nage kulture koje su
na razlicite nacine bili u dodiru sa Sarajevom, nisu ni$ta manje uzbudljive od
njegovih tragova na ulicama grada. Tako se Andri¢ na svoj nacin sa Crnjan-
skim susrec¢e na Alipadinom Mostu, Selimovica posjec¢uje na Visnjiku, Isaka
Samokovliju u Velikom parku, Koc¢i¢a u basti najpoznatijeg sarajevskog hotela
»Evropa“. O Njegosu govori u Narodnom pozoristu, Grgu Martica preobra-
zava u svog knjizevnog junaka, Marku Markovi¢u na Stampu predaje rukopis
Gospodice. Sa sarajevskim slikarima se druzi (Bijeli¢, Tijesi¢, Seremet), obilazi
planinske vrhove oko grada (Mujezinovi¢), pije kafu ispod njihovih slika (Bo-
cari¢), pretvara ih u svoje junake (Karas) ili im, tokom svojih boravaka u Sara-
jevu, u vise mahova pozira (Petrovi¢, Mikuli¢). Misti¢ni Dimitrije Mitrinovi¢
na Atmejdanu ¢e mu otvoriti o¢i za svijet, dok ¢e se sa Emirom Kusturicom
susresti nekoliko godina nakon sopstvene smrti — u ,,Bifeu “Titanik’.

Medutim, gotovo po pravilu, prosjecan citalac (inace najbolji ¢italac),
usmjeren na druge, uslovno re¢eno vaznije stvari, ve¢inu ovih pojedinosti
uglavnom ispusta iz vida. Ukoliko taj isti ¢italac pritom nema ni blize veze sa
topografijom stvarnoga grada na Miljacki i istorijom znacajnih li¢nosti koje
su u njemu boravile, odnos Andri¢evog Zivota i djela sa licnostima i toponimi-
ma Sarajeva ostaje mu potpuna nepoznanica. Stoga je nas cilj da svim ljubite-
ljima Andriceve rijeci, a uz to i moguc¢im istrazivacima Sarajeva, predo¢imo
sve vidove meduodnosa pi$ceva Zivota, njegove knjizevnosti i stvarnoga grada
o kojem on pise napise, zapise, pa i Citave eseje, te u koji umjetnicki smjesta
radnju mnogih svojih ostvarenja.

Za kraj, treba re¢i jos jedno. Andri¢ je o Sarajevu ponajvise pisao izbiva-
juci iz njega. Ta sre¢na okolnost spasila ga je kako sladunjavog lokalnog $ti-
munga, u koji pisci opsesivno vezani za svoje gradove znaju upasti, tako i po-
trebe da se gradu i njegovim gradanima na bilo koji na¢in dodvorava, od ¢ega
takode pate umjetnici ukotvljeni u svoje zavicaje. Tako su njegovi sarajevski
tekstovi, premda duboko uronjeni u topografiju, faktografiju i istoriografiju
grada, ostali univerzalna ogledala ljudskog postojanja na ovome svijetu i kao

Cemalusa / Aleksandrova / Titova - centralna sarajevska ulica
(izvor: Arhiv BiH)

takvi, sasvim ¢itljivi i bez poznavanja ulica, zdanja i znamenja grada na Mi-
ljacki. S druge strane, priljezno prikazivanje naselja i lokaliteta, uklju¢ivanjem
relevantnih istorijskih pojedinosti crpljenih iz razli¢itih pisanih i usmenih iz-
vora, kao i iz svakodnevice grada i njegovih osobenih Zitelja, pokazuje vaznost
prostora Sarajeva za samoga Andri¢a. Osim li¢nih afiniteta za precizno slika-
nje grada u svojim djelima, opravdano pretpostavljamo da nagem piscu nije
bila strana pomisao o svojevrsnoj dodatnoj ¢italackoj nasladi koju ¢e zadobiti
oni koji budu poznavali sarajevske znamenite licnosti, ulice, mostove, trgove i
zdanja oko kojih se roje zapleti njegovih prica. Bila nasa pretpostavka tacna ili
ne, nemamo sumnje da ¢e ljubitelji Andri¢a i Sarajeva, kao i tragatelji za od-
govorima na mnoga sloZena pitanja koja se ticu i ovoga pisca i ovoga grada, iz
redova koji slijede izvesti pokoji valjan zakljucak.

Nasa prica o Andricu i Sarajevu zavrsava se (uz nekoliko izuzetaka) pis-
¢evim odlaskom sa ovog svijeta, 1975. godine. Takav Andri¢ i takvo Sarajevo
imuni su na sve §to se na nasim prostorima dogadalo u decenijama koje slijede
nakon pi$ceve smrti, a $to se viSestruko odrazilo i na odnos Andri¢a i Sara-
jeva, tj. na mjesto naseg nobelovca u (svome) gradu. Ne umanjujudi znacaj
istrazivanja koja su se, katkad vrlo uspjesno, bavila slozenim andri¢oloskim
temama identiteta, alterniteta, civilizacijskih i etni¢kih odnosa i sli¢no, mi
svoju pric¢u smjestamo u, uslovno receno, bezazleni vrijemeprostor Andrice-

vog Sarajeva, grada koji, osim u pi$cevoj biografiji i u njegovim djelima, kao
takav nigdje drugo i ne postoji. Stoga vjerujemo da ¢e svako ko se istovremeno
proseta ulicama Sarajeva i stranicama Andricevih djela, uz pomo¢ ove knjige-
vodica, prizvati nesto od tog jedinstvenog, knjizevnog grada, te kroz prizmu
naseg pisca bolje razumjeti i ovo stvarno Sarajevo, ove nase krajeve, i u konac-
nici, za ¢im je Andri¢ narocito zudio - svakog covjeka pod nebeskom kapom.
Covijeka - svakog i svugdje.

